
8 Augustus 2025                                                                Uitgawe: 3/3/2025 

 

 

Akademie: 
Dinsdag, 5 Augustus was oueraand. Baie dankie aan al die ouers wat afsprake gemaak het om 
onderwysers te kom sien rakende u kind se akademiese vordering. Ons is nou halfpad deur die 
jaar se werk en daar is nog ruim tyd vir verbetering. Indien u nie ’n afspraak kon kry nie, is u 
meer as welkom om die betrokke klas-/vakonderwyser te kontak vir ’n afspraak. 
 
Ouers van kinders in Gr. 4 - 7 moet asb. kennis neem dat daar volgens die Jaarlikse 

Onderrigplan, hierdie kwartaal baie gefokus word op opdragte en take wat ingehandig word. 
Daar sal slegs enkele formele assesserings gedoen word. As gevolg hiervan en die druk 

buitemuurse program, sal daar vir die res van die kwartaal op Dinsdae en Donderdae ‘n 

addisionele toets-/assesseringsperiode in die dagrooster ingewerk word (rooster sal op 

klasgroepe geplaas word). Dit sal die toetsweek wat op 9 September sou begin, vervang. Vir 
die onderwysers se eie beplanning is dit belangrik dat daar by sperdatums gehou moet word. 

Ouers moet dus seker maak dat kinders hierdie opdragte en verpligtinge nakom, anders gaan 

dit ’n negatiewe uitwerking op hierdie kwartaal se punte hê. Leerders moet ook die 

vaardigheid aanleer om tyd te bestuur en vroegtydig hierdie take te voltooi en nie te wag tot 
die dag voor die inhandigingsdatum nie. 

Absa Hokkiedag 

Op Saterdag, 16 Augustus vind ons jaarlikse Absa Tjokkie-Hokkiedag by die UV plaas. Dit is die 

grootste Hokkietoernooi van sy soort in sentraal Suid-Afrika. Die ouerkomitee maak staat op 
die ondersteuning en hulp van ouers op hierdie dag. Dit is gewoonlik ’n heerlike lekker 

kuierdag en nuwe vriendskappe word hierdeur gevorm. 

Indien ouers die ouerkomitee kan help met verkope (al is dit net ’n uur of so), sal hulle dit 

baie waardeer. Aangeheg is die koördineerders van die verskillende grade wat u kan kontak 
om u hulp aan te bied. 

Baie dankie vir ouers wat reeds aangedui het dat hul sal help. Ook groot waardering vir elke 
skenking wat ons ontvang het. 

Saam kan ons weer van hierdie dag ’n groot sukses maak. 

Gr. R Sport- en Pretdag: 

Eerskomende Saterdag, 9 Augustus bied Tjokkies Pre-primêr ’n heerlike sport- en pretdag aan 

vir al ons kleuters van regoor die stad. Dit is ’n eerste vir Tjokkies. As die weer gaan 

saamspeel, beloof dit om ’n heerlike dag te wees waar kinders blootgestel word aan 

deelname.  

 

 UIT DIE KANTOOR 

 VERJAARSDAE 

7-9 Aug.: Hokkie – o/12 & o/13 Guschkie Hokkietoernooi (Grey) 

8 Aug.: Rugby: Vrystaat o/12 & o/13 7’s proewe (PBS) 

9 Aug.: Vrouedag 

  Tjokkies Pre-Primêr – Baby Tjoklits Sport- en Pretdag 

Pom-poms, Junior Koor en Senior Koor optrede by Pellissier Koorfees 

11 Aug.: Tennisliga 

12 Aug.: Brain Buddy-vertoning – Gr. R-3 (gratis) 

13 Aug.: Tennisliga 

  H/S Sand Du Plessis Musiekfees  

14 Aug.:  ATKV Spelfees (Bybelhuis - slegs enkele leerders) 

  Hokkieliga @ Fichardtpark 

 

 BELANGRIKE DATUMS 

11 Aug.: Mnr. JP Nel (SPF Assistent) 

12 Aug.: Juf. Geraldine Finlay (Gr. 4) 

Kennisgewing!Kennisgewing!Kennisgewing!Kennisgewing!    

Ouers moet asb. kennis neem dat die skool op VrydagOuers moet asb. kennis neem dat die skool op VrydagOuers moet asb. kennis neem dat die skool op VrydagOuers moet asb. kennis neem dat die skool op Vrydag,,,,    15 Aug15 Aug15 Aug15 Augustusustusustusustus    oooom 12:00 sal m 12:00 sal m 12:00 sal m 12:00 sal 
verdaagverdaagverdaagverdaag,,,,    aangesien al die personeel betrokke is by aangesien al die personeel betrokke is by aangesien al die personeel betrokke is by aangesien al die personeel betrokke is by die die die die voorbereiding by voorbereiding by voorbereiding by voorbereiding by die die die die UV UV UV UV 
vir Saterdag, 16 Augvir Saterdag, 16 Augvir Saterdag, 16 Augvir Saterdag, 16 Augustusustusustusustus    sssse Ae Ae Ae ABSABSABSABSA    TjokkieTjokkieTjokkieTjokkie    HHHHokkiedag.okkiedag.okkiedag.okkiedag.    

Toesig is gereToesig is gereToesig is gereToesig is gereëëëël vir kinders wat nie om 12:00 afgehaal l vir kinders wat nie om 12:00 afgehaal l vir kinders wat nie om 12:00 afgehaal l vir kinders wat nie om 12:00 afgehaal kankankankan    word nie. Middagsorg word nie. Middagsorg word nie. Middagsorg word nie. Middagsorg 
ssssaaaallll    eeeeggggtttteeeerrrr    nnnnoooorrrrmmmmaaaaaaaallll    vvvvoooooooorrrrttttggggaaaaaaaannnn....    

 ANDER 

Ritmefees: 

Ons Pom-poms en Ritmegroep presteer baie mooi. Tydens verlede naweek se Ritmefees by 
Curru Skool het die Ritmegroep ’n pragtige A++ simbool behaal en die Pom-poms is beloon as 

wenners van die Pre-junior afdeling. 

Albei hierdie groepe het ook reeds gister na Kroonstad vertrek waar hulle aan Trio Primêre 
Skool se Ritmefees gaan deelneem het. Baie geluk aan die Pom-poms met hul eerste plek en 

die Ritmegroep met hul derde plek. 

Ouers, ons vra asb. vir u samewerking rakende die uittekenprosedure tydens ligadae 
– dit geld vir alle sportsoorte dwarsdeur die jaar: 

In die toekoms word leerders op ligadae slegs eenmalig as ‘n groep/span uitgeroep 

vir busvervoer sowel as ouervervoer.  

U as ouers moet steeds by die kantoor uitteken en wag dan buite totdat leerders 

geroep word.  

Daar sal genoegsame tyd gegun word om betyds by wedstryde te wees. 

Hierdie reëling word genoodsaak, aangesien akademiese tyd benadeel word deur 
konstante afkondigings. 

Baie dankie vir u samewerking in dié verband. 

 

 LIGAWEDSTRYDE 

 VAN DIE MAMMAS WAT BID  

Lukas 1: 55 

"Hy het sy goedheid oor hulle uitgestort, presies net soos Hy aan Abraham belowe het - aan 

hom en sy hele nageslag. Ja, God se beloftes is vir altyd waar." 

My gebed vir jou: Daar waar jy swaarkry. Daar waar die lewe alle lewe uit jou probeer druk. 

Daar waar jy vermoed, nee, eintlik presies weet wat daar gebeur. Daar waar jy nie goed 

voel nie, tree God se liefde vir jou in. Ons God is groot en Hy is ons Redder. Hy red vandag 
nog mense. Ek en jy is belangrik vir Hom. God sien jou raak en hy is daar vir jou en hy sal 

jou gebruik in sy koninkryk.  

Dankie Here. Amen. 

 

 UIT DIE BEMARKINGSKANTOOR  

Ons is opgewonde om met u te deel dat elke leerder vandag ’n sakkie pap van PVM 
ontvang het om dit self te toets. Hierdie bederf is met liefde gegee as deel van PVM se 
Tjokkiehartklop-projek, en ons wil graag vir PVM hartlik bedank vir hul ruim bydrae. 
 
Ons hoop dat die Tjokkie-leerders sommer baie van hierdie PVM Energy Bar Cereal gaan 
hou! 
 

Sien PVM-advertensie en inligting hierby aangeheg. 

Kaartjieverkope open op Karri op 15 Augustus en sluit weer op 29 Augustus. 

 SNUFFELS 

